
Anubhava Trimshat Shloki

அநுப⁴வத்ரிம்ஶச்ச்²லோகீ

ஆதா⁴யேந்த்³ரியவஹ்நிபஞ்சகமபி⁴ப்ரஜ்வால்ய ராகே³ந்த⁴நை-
ஶ்ஶப்³தா³தீ³ந்விஷயாந் ஹவீம்ஷி மநஸா ஸங்கல்ப்ய காமஸ்ருசா ।
யஸ்யை ஜுஹ்வத³பாரபோ⁴க³ பரமாநந்தே³ந ஸந்முச்யதே
தஸ்யைதே பரஸம்விதே³ ப⁴க³வதி ப்ராணேஶ்வராயை நம:॥ 1॥
ந கர்தவ்யம் யேஷாம் கிமபி ஹ்ரு’த³யே லிம்பதி ரஸம்
விதா⁴நவ்யாஸேத⁴வ்யதிக³மநஜங்கா⁴லமநஸாம் ।
ஜயந்த்யேதே த⁴ந்யா: பரமவஹிதாஶேஷகரணா:

பராநந்தா³ஸ்வாத³ஸ்வரஸகு³ணவிஜ்ஞாநமது⁴ரா:॥ 2॥
உபாவ்ரு’த்தைரக்ஷைரித³மநித³மாமர்ஶவிகலம்
கலாஶேஷேந்த்³வாப⁴ம் க³லிதகரணீயேதரமலம் ।
அஸங்கல்பஸ்பந்தா³த³லஸ பரிவாஹ பரவிதா³-
மநாலம்ப³ம் சேத: பரமபி பரம் சும்ப³தி ந வா ॥ 3॥
வித்³யாவித்³யுதிதேவ வித்³யுத³சிராதா³லீநமந்த⁴ம் தம-
ஸாபி ஸ்வோத³யநிஸ்ஸஹாத்மப⁴ரணா தூ³ரே சிரஸ்தா²யிகா ।
நாகாஶம் ந தி³ஶோऽத²வா ந தரணிர்நாபீந்து³வைஶ்வாநரௌ
பாரேவாங்மநஸாஸ்பத³ம் து பரமவ்யோமைகமோஜாயதே ॥ 4॥
கு³ணதாவர்தத்ரிநயநமஹாபீ⁴ஷணமுகீ²
மமத்வாஹம்மாநத்³வயகுடிலத³ம்ஷ்ட்ராக்³ரவிகடா ।
கராலா காப்யேஷா கவலயதி ஹா காலரஜநீ
ப்ரமத்தோ லோகோऽயம் ப்⁴ரமதி விஷயாஶாபரவஶம் ॥ 5॥
ஸுகா²ஶீரத்⁴யஸ்தாமபி ப³த ந பஶ்யாமி விஷயை -

ரநுஸ்யூதோதீ³தேரவதி⁴மஸுகோ²ல்லோலவிததே: ।
அமீஷாமக்ஷாணாமநுபஶமஶிக்ஷாவிதி⁴ஜுபா-
மப⁴த்³ரைகோத³ர்கா விநயமநுமந்யேத க இவ ॥ 6॥

அநுப⁴வத்ரிம்ஶச்ச்²லோகீ

ஆருஜ்யவ்யவஹாரகோ³சரசராண்யக்ஷாண்ய விக்ஷேபத:
ப்ரத்யாஸஜ்ய யதோ²பபாத³விஷயேஷ்வங்க³ஸ்தி²திம் கர்மஸு ।
கார்யாகார்யவிசாரது³ர்க³தித³ஶா முத்தீர்ய சேதோऽசிரா-
தௌ³தா³ஸீந்யரஸாயநஸ்ய ஸுஹிதம் நிர்வாணமாஸீத³தி ॥ 7॥
ஸம்யம்யாக்ஷாண்யஸுபி⁴ரப³ஹிர்பா⁴வநாக³ந்த⁴மந்த-
ஸ்ஸத்வே ஶாந்திப்ரணயிநி ஸமாஸஜ்ய நிர்லேஶலீநம் ।
ஆத்மைகாந்தாவஸிதமஹிமஜ்யோதிராநந்த³ஸாந்த்³ரம்
த³க்³தை⁴தா⁴க்³நிப்ரதிமமயதே சேதநோ ப்³ரஹ்மபூ⁴யம் ॥ 8॥
அக்ஷாணி ப்ரஸரந்து நாம விஷயேஷ்வக்ஷாமகாமோத்³ப³ணம்
சேதஶ்சாநுவிதீ⁴யதாமநுகலம் தாநேவ ஸங்கல்பயத் ।
பு⁴ங்க்தாமர்பிதபோ⁴க³மேபி⁴ரபி தைர்யஸ்யோபகார: பரம்
ப்ரத்யக்³ஜ்யோதிரஹம் தத³ஸ்மி யதி³த³ம் தே³தீ³ப்யதே கேவலம் ॥ 9॥
ப்ரத்யாஸீத³தி யாவதி³ந்த்³ரியபத³ம் ப்ராசீந ஸம்ஸ்காரத-
ஶ்சேதஶ்சேதிதுமாசிதாம் ஸுவிவிதா⁴மாரப்³த⁴போ⁴க³க்ரியாம் ।
லோஹம் ஜாம்ப³நதா³வஶேஷமிவ சித்³வித்³த⁴ம் ஸபா³ஹ்யாந்தரம்
ப்ரத்யக்சித்யவபா⁴ஸஶேஷமகி²லம் தத்தாவதா³லீயதே ॥ 10॥
ஜக்ஷக்ரீட³ந்ரதிமநுப⁴வந்வா வதூ⁴பி⁴ர்வயஸ்யை-
ரந்தர்ஜ்யோதிஸ்தநுமுபஜநம் ப்ரஸ்மரந்நாதகாம: ।
ப்ரத்யக்³ஜ்யோதிர்க³லிதகரணஸ்வக்ரியாகார்யபே⁴தோ³
ந வ்யாஸேத⁴ந்ந விதி⁴மத²வா பு³த்³த்⁴யதே ஸித்³த⁴யோகீ³॥ 11॥
விரம விரம கார்யாகார்யஸங்கல்பஶில்பாத³யி ஹ்ரு’த³ய து³ராயாஸதா³யாவஸாயாத்
।
பரிசிநு பரிஶாந்திம் ப்ரத்யவேக்ஷஸ்வகாலம் நியமிதநிஜயத்நம் நித்யமாரப்³த⁴போ⁴கா³த்
॥ 12॥
அநுஸ்யூதம் யத்தத்³வ்யதிபி⁴து³ரநாமார்த²ரசநே
ஜக³த்யேகாகாரம் ஸதி³த³மிதி ஸத்³பா⁴வவிதி³தம் ।
பரம் தா⁴மாஸ்மீதி ப்ரதிபத³யமாந: ப்ரதிபத³ம்
பத³ம் பூ⁴மாநந்த³ம் விபத³பத³மாஸீத³தி புமாந் ॥ 13॥
விம்ரு’ஶது பத³மந்தர்வித்³யயா தத்பத³ம் வா கு³ணயதுகு³ணபோ⁴கே³வைகு³ணீமுத்³ப³ணாம்
வா ।

ஸமுபநமதி ஸாக்ஷாத³க்ஷநிர்வேஶபத்³யாம் விஷயவிஷக்ரு’ஶாநௌ விப்லவந்தே
விவேகா:॥ 14॥
ஆரப்³த⁴போ⁴க³ப²லமார்ச²தி யத்³யவித்³யா வித்³யோத³யேऽபி ந புநர்ப⁴வபா⁴வஹேது:

।
நிர்பீ³ஜநீரஸப²லா நிகுசத்ப்ரஸூநா பர்யாப்தபல்லவத³ஶா ஜரதீ லதேவ ॥ 15॥
கரப³த³ரவத்³விஶ்வம் பஶ்யந்விநஶ்வரமாவிதே⁴ரகரணவஶஞ்சேத:குர்வந்குதூஹலகுண்டி²தம்
।
விக³லிதப³ஹிர்வ்யாபாரேண த்⁴ருவேண ஸமாதி⁴நா நிஜஸுக²பதே³ நிஸ்த்ரைகு³ண்யே
ஸுக²ம் விஹராம்யஹம் ॥
ய:ஸ்மர்துர்ந புநஸ்தமேதி ஹ்ரு’த³யம் போ⁴கா³வஸாநக்ஷணே-

ऽப்யக்ஷிஸ்பந்த³லவாயுரேவ ஸகலோ போ⁴க³க்ஷணோ யஸ்ய ச ।
ஆஸ்தாம் பூர்வத³ஶா பரா ச ஸஹஜாயாஸஸ்ததா³த்வேऽபி ய:
தஸ்மை க:ஸ்ப்ரு’ஹயாலுரஸ்து விஷயாநந்தா³ய மந்தா³த்³ரு’தே ॥ 17॥
பஶ்யாமோ பு⁴வநம் ப⁴வார்ணவமஹாவர்தேஷ்வித³ம் ப³ம்ப்⁴ரம-
த்³பி³ந்து³ஶ்சாஸுக²விப்லவோத³தி⁴தரீம் வித்³யாம் பரப்³ரஹ்மண: ।
ஶாந்திந்நஸ்ஸுகராமுஶந்தி நிக³மா வித்³யா நிதா³நம் வயம்
வாஞ்சா²ம: கத²மாதி³மத்⁴யநித⁴நேஷ்வாயாஸமாத்ரம் ஸுக²ம் ॥ 18॥
ஆயாஸைரதி⁴கைர்மநஸ்தநுகி³ராமாப்தவ்யமல்பம் ப²லம்
ஶாந்த்யா கேவலயா பரம் ஸுக²மநாயாஸேந லப்³து⁴ம் க்ஷமம் ।
அம்ஹோ பஶ்யத ஸந்நிரஸ்ய ரஸநாம்ரு’லே ஸுதா⁴ஸ்யந்தி³காம்
ப்ராப்தும் வாஞ்ச²தி ப⁴ஸ்மமோத³கமய: ப்ராகாரப⁴ங்க³ஶ்ரமை:॥ 19॥
நாயம் லோகோ மம போ⁴க்³ய: ப்ரதி³ஷ்டோ ப⁴க்தா ப⁴ங்க்தா பு⁴ஞ்ஜதே யத்ர லோக: ।
ஸோऽஸௌ லோகோ மம போ⁴க்³ய: ப்ரதி³ஷ்டோ யஸ்மிந் லோகா நிஹிதா
லோகிநஶ்ச ॥ 20॥
ஜீர்ணஶ்ஶீர்ணாங்க³ஸந்தி⁴ர்ந விசலதி ரத:²ஸாரதி:²ஸாரஹீந:
ஸந்நா ஏவ ப்ரதுந்நா அபி ச ந ஹரயோ கோ³சரேஷு க்ரமந்தே ।
கா³டா⁴தீ⁴ ரத்யதீ⁴ரஸ்தத³பி ச விஷயாந்போ⁴க்துமாயோக்துகாமோ
யஸ்தஸ்மை ஸூர்ஜிதாய ப்ரணதிரியமஸௌ மோஹவிஸ்பூ²ர்ஜிதாய ॥ 21॥
லுலிதோல்லலிதவிலாஸம் கலிவோத்கலிகாத்மஸம்போ³த⁴ம் ।

ஆகலயந் ஜக³த³கி²லம் ஶாந்தாஹந்தாதி⁴ராசராமி மஹீம் ॥ 22॥
ஸாது⁴ஸமீரஸத⁴ர்மா ஶுப⁴மஶுப⁴ம் வா ஸ்ப்ரு’ஶந்நஸங்க³க³தி: ।
நிஹ்நுதநிகி²லவிஶேஷோ விசராமி மஹீம் விதூ⁴தவிதி⁴மோஹ:॥ 23॥
பா⁴ராகாந்தா த⁴ரணிருத³தௌ⁴ லோலகல்லோலஜாலே
த்³ரு’ஷ்டாத்³ரு’ஷ்டம் விலுட²தி யதா² மஜ்ஜநோந்மஜ்ஜநாப்⁴யாம் ।
ஆநந்தா³ப்³தௌ⁴ ஜக³த³பி ததா² தத்வபோ³தா⁴பி⁴பூ⁴தம்
த்³வைதாத்³வைதவ்யபக³ததநௌ த்³ரு’ஶ்யதே சித்ஸ்வபா⁴வே ॥ 24॥
நித்³ராமுத்³ராஶ்லயநஸமயே பா⁴தி கும்பா⁴தி³ யத்³வத்
தத்³வந்மாயாவிலஸிதமமும் லோகமாலோகமாந: ।
அந்தஶ்ஶாந்தாகி²லவிஷயதீ⁴ரஞ்ஜிதாநந்த³போ³த: ⁴
ப்ராப்தம் ப்ராப்தம் ஸமமநுப⁴வந் கூ³ட⁴த⁴ர்மஶ்வராமி ॥ 25॥
சித்தே பி⁴த்தௌ சித்ரகர்மேவ த்³ரு’ஶ்யம் த்³ரு’ஶ்யாத்³ரு’ஶ்யம் போ³த⁴த:
காலபே⁴தா³த் ।
பஶ்யந்நாத்மக்ரீட³ந: பர்யடாமி ப்ராப்தம் ப்ராப்தம் போ⁴க³மாஸேவமாந:॥ 26॥
பரசரிதமநிந்த்³யம் பாபகம் நாபி⁴நந்த்³யம்
பரஹிதமநுவர்ண்யம் பாரலௌக்யம் விதே⁴யம் ।
ஸுஹ்ரு’து³பசரணீயம் ஸூந்ரு’தம் த்வேவ வாச்யம்
வ்ரதமித³முபதி³ஷ்டம் கேந வா ஸஜ்ஜநாநாம் ॥ 27॥
ஸர்வாத்மநா வயஸி நிர்க³லிதே நிஸர்க³ஜீர்ணே ஜராவலிபி⁴ராவலிதே ஶரீரே ।
யத்³பே⁴ஷஜாசரணமஸ்ய விமூட⁴பு³த்³தே⁴ருர்வாருகஸ்ய பரமாயஸபட்டப³ந்த: ⁴ ॥
28॥
இதரேதரயோக³பரத்³வந்த்³வம் நேதாஹ போ⁴கி³நாமதநு: ।
ப்ராசோர்ஜாயாபத்யோ: கத²மேகதயா ந யத்ஸமாஹார:॥ 29॥
அஹங்காரோத்தீர்ணா விக³தவிஷயாஶ்லேஷகலுஷா
த்³ரு’ஶிஸ்ஸத்தாமாத்ரஸ்பு²ரணபரிஶேஷாத்மமஹிமா ।
கி³ராம் தூ³ரே தத்வம் கிமபி பரமாத்மேதி தமஸ:

பரஸ்தாதா³த்மா மே ஜக³த³பகி³ரந்தீ விஜயதே ॥ 30॥
நிர்மர்யாத³ஸுக²ஞ்ச த⁴ர்மமமராஶாஸ்யஞ்ச ஸம்மாநநம்
விஷ்வக்கீர்திமமீப³த³ரவிஷயம் வீர்யஞ்ச பாரே கி³ராம் ।

அநுப⁴வத்ரிம்ஶச்ச்²லோகீ

யந்மூலம் ஸகலம் வத³ந்தி யதயஸ்தத்³ப்³ரஹ்மசர்யவ்ரதம்
மோஹேந ஶ்லத²யந்தி மூட⁴மதயோ நிர்வாணநிஶ்ரேணிகாம் ॥ 31॥
ஶ்ரீராமப⁴த்³ரயோகீ³ந்த்³ரசரணாம்பு³ஜரேணுநா ।
அநுப⁴வத்ரிம்ஶச்ச்²லோகீ க்ரு’ஷ்ணாநந்தே³ந நிர்மிதா ॥ 32॥
இதி க்ரு’ஷ்ணாநந்த³க்ரு’திஷு அநுப⁴வ த்ரிம்ஶச்ச்²லோகீ ஸம்பூர்ணா ॥

